
PROKURATURA ORGANLARI FAOLIYATIGA RAQAMLI 
TEXNOLOGIYALARNI TATBIQ ETISH MASALALARI 

Muhammadjonov Abrorjon Akmaljon o‘g‘li,
O‘zbekiston Respublikasi Fanlar akademiyasi
 Davlat va huquq instituti tayanch doktoranti

ORCID: https://orcid.org/0009-0004-9750-6119 
e-mail: abrorma1997@gmail.com

Annotatsiya. Mazkur maqolada prokuratura organlari faoliyatiga raqamli texnologiyalarni joriy 
etishning ilmiy-nazariy asoslari tahlil qilinib, tizimni raqamlashtirish, axborotlashtirish hamda sunʼiy intellekt 
texnologiyalarini tatbiq etish masalalari muhokama etilgan. Prokuratura tizimini takomillashtirish, jinoyat 
protsessi ishtirokchilarining huquq va manfaatlarini taʼminlash hamda tezkor, ishonchli maʼlumotlar almashinuvini 
yoʻlga qoʻyishda raqamli texnologiyalarning ahamiyati yoritib berilgan. Shu bilan birga, huquqni muhofaza qilish 
faoliyatida sunʼiy intellektdan foydalanishning ijobiy jihatlari, shuningdek, algoritmik shaffo�lik va aybsizlik 
prezumpsiyasi kabi fundamental huquqiy prinsiplarni himoya qilish muammolariga alohida eʼtibor qaratilgan. 
Maqolada soha xodimlarining kasbiy salohiyatini yuksaltirishda raqamli vositalarning afzalliklari bayon etilib, 
ilgʻor xorijiy mamlakatlar tajribasidagi yutuq va kamchiliklar qiyosiy tahlil qilingan. Tadqiqot yakunida Oʻzbekiston 
Respublikasining “Raqamli prokuratura – 2030” strategiyasida belgilangan ustuvor maqsadlar va ularni amalga 
oshirish mexanizmlari yoritilgan.

Kalit so‘zlar: raqamli nazorat, sun’iy intellekt, raqamli texnologiyalar, raqamli transformatsiya, axborotlashtirish, 
texnologik nazorat, raqamli infratuzilma

ВОПРОСЫ ВНЕДРЕНИЯ ЦИФРОВЫХ ТЕХНОЛОГИЙ В ДЕЯТЕЛЬНОСТЬ ОРГАНОВ 
ПРОКУРАТУРЫ

Мухаммаджонов Аброржон Акмалжон угли,
базовый докторант Института государства и права

Академии наук Республики Узбекистан

Аннотация. В настоящей статье проанализированы научно-теоретические основы внедрения 
цифровых технологий в деятельность органов прокуратуры, рассмотрены вопросы цифровизации 
системы, информатизации и применения технологий искусственного интеллекта. Освещено значение 
цифровых технологий для совершенствования деятельности органов прокуратуры, обеспечения 
прав и законных интересов участников уголовного процесса, а также организации оперативного и 
надёжного обмена информацией. Наряду с этим особое внимание уделено преимуществам использования 
искусственного интеллекта в правоохранительной деятельности, а также проблемам обеспечения 
таких фундаментальных правовых принципов, как алгоритмическая прозрачность и презумпция 
невиновности. В статье раскрываются преимущества цифровых инструментов в повышении 
профессионального потенциала работников отрасли, проводится сравнительный анализ достижений 
и недостатков зарубежного опыта в данной сфере. В заключение рассмотрены приоритетные цели и 
механизмы их реализации, предусмотренные Стратегией Республики Узбекистан «Цифровая прокуратура 
– 2030».

Ключевые слова: цифровой контроль, искусственный интеллект, цифровые технологии, цифровая 
трансформация, информатизация, технологический контроль, цифровая инфраструктура

ISSUES OF IMPLEMENTING DIGITAL TECHNOLOGIES IN THE ACTIVITIES OF PROSECUTORIAL 
OFFICES

Muhammadjonov Abrorjon Akmaljon ugli,
Basic Doctoral Student at the Institute of State and Law,

 Academy of Sciences of the Republic of Uzbekistan

Abstract. This article analyzes the scienti�ic and theoretical foundations of the introduction of digital 
technologies into the activities of prosecutor’s of�ices, discusses the issues of digitization, informatization of the 
system, and the implementation of arti�icial intelligence technologies. The importance of digital technologies in 
improving the prosecutor’s of�ice system, ensuring the rights and interests of participants in criminal proceedings, 
and establishing rapid, reliable information exchange is highlighted. At the same time, special attention is paid 
to the positive aspects of the use of arti�icial intelligence in law enforcement activities, as well as the problems of 
protecting fundamental legal principles such as algorithmic transparency and the presumption of innocence. The 
article describes the advantages of digital tools in improving the professional potential of employees in the �ield, 
and provides a comparative analysis of the achievements and shortcomings of the experience of advanced foreign 
countries. At the end of the study, the priority goals set in the “Digital Prosecutor’s Of�ice – 2030” strategy of the 
Republic of Uzbekistan and the mechanisms for their implementation are highlighted.

Keywords: digital control, arti�icial intelligence, digital technologies, digital transformation, informatization, 
technological control, digital infrastructure

Kirish
Zamonaviy dunyo murakkab va ko‘p qirrali bo‘lib, eng muhimi, u tinimsiz taraqqiyotda. 

Texnologiya tez sur’atlar bilan rivojlanmoqda, bu esa jamiyat hayotiga sezilarli ta’sir ko‘rsatmoqda. 
Axborot, ayniqsa, qimmatli ma’lumot bo‘lib qoldi. Shuningdek, raqamli huquq ham bugungi 
kunda barcha sohalarda o‘z dolzarbligini aks ettirmoqda. Huquqda raqamli texnologiyalarni 
qo‘llash muammolarini, shuningdek, davlat hokimiyati organlarini raqamli transformatsiya qilish 
imkoniyatlarini o‘rganish axborot sohasida alohida amalga oshirilmaydi, shu sababli huquq sohalari 
kesimida alohida yondashuvni talab qiladi (Tabolina & Tabolin, 2021).

O‘zbekiston Respublikasi Prezidenti Sh.M. Mirziyoyev (2025a) “Bugun insoniyat yangi 
sivilizatsiya bosqichiga – sun’iy intellekt davriga dadil qadam qo‘ymoqda. Qaysi soha bo‘lmasin, kim 
bu jarayonda qattiq izlanib, aniq natija qilsa, bir qadam oldinda yursa, marra shuniki bo‘ladi”, – deb 
alohida ta’kidlagandi. Shu bilan birga, vazirlar va tarmoq rahbarlarining raqamlashtirishga mas’ul 
o‘rinbosarlari bir vaqtning o‘zida sohada sun’iy intellektni rivojlantirishga ham javobgar bo‘lishi 
belgilandi. Shahar va tumanlarda ham hokimlarning raqamlashtirish va sun’iy intellekt bo‘yicha 
maslahatchisi lavozimi kiritiladi. Kelgusi yildan vazirlik va hududlarda sun’iy intellektni joriy etish 
holatini baholaydigan reyting tizimi ishga tushiriladi.

Bundan tashqari, O‘zbekiston Respublikasi Prezidentining 2025-yil 3-noyabrdagi PF–204-son 
Farmoni bilan imzolangan “Raqamli prokuratura – 2030” strategiyasini tasdiqlash va uni samarali 
amalga oshirish chora-tadbirlari toʻgʻrisidagi Prezident Farmonining asosiy maqsadlari etib 
quyidagilar belgilangan (President of the Republic of Uzbekistan, 2025):

– 2030-yilga qadar ilgʻor xalqaro tajriba asosida prokuratura organlari faoliyatining barcha 
yoʻnalishlarini avtomatlashtirish hamda shaffo�ligi va tezkorligi darajasini keskin oshirish;

– prokuratura hamda boshqa davlat organlari va tashkilotlari oʻrtasida maʼlumotlar almashinuvi 
sifati va tezkorligini oshirish;

– tergov va prokuror nazorati jarayonlarini elektron shaklga oʻtkazish.
Shuningdek, Sh.M. Mirziyoyev (2025b) korrupsiyaga qarshi kurashish choralari muhokamasida 

prokuratura tizimini to‘liq raqamlashtirish va barcha sohalar ustidan raqamli nazorat o‘rnatish 
zarurligini ta’kidladi.

Bundan tashqari, O‘zbekiston Respublikasi Prezidentining 2026-yil 10-martdagi “Oʻzbekiston 
Respublikasining Kiberxavfsizlik strategiyasini belgilash va kiberjinoyatchilikning oldini olish tizimini 

takomillashtirish toʻgʻrisida”gi PF–38-son  Farmonida (President of the Republic of Uzbekistan, 2026) 
kibermakonda shaxs, jamiyat va davlat manfaatlarini samarali himoya qilish, axborot infratuzilmasining 
barqarorligini taʼminlash, raqamli iqtisodiyot tarmoqlarida kiberxavfsizlikni yanada kuchaytirishning 
ustuvor yoʻnalishlarini belgilash, kiberjinoyatchilikning oldini olish tizimini takomillashtirish, 
shuningdek, fuqarolarda kiberxavfsizlik madaniyatini shakllantirish va mustahkamlash kabi maqsadlar 
belgilanishi tadqiqot ishimizning bugungi kunda dolzarbligini ifodalaydi.

Asosiy qism
Bugungi kunda raqamlashtirishning yuqori sur’atlarda rivojlanishi prokurorning jinoiy ishlarni 

yuritishdagi nazorat faoliyatini optimallashtirish imkonini beradi. A. Moiseyevning ta’kidlashicha, 
prokuratura organlari faoliyati uchta ustuvor yo‘nalishda raqamli o‘zgartirishni nazarda tutadi 
(Moiseev et al., 2021): 

– yuqori texnologiyali nazorat;
– raqamli infratuzilma;
– ishonch muhiti.
Yuqori texnologiyali nazoratga o‘tish prokuratura organlari tomonidan vakolatlarni bajarish uchun 

yangi imkoniyatlar ochadi. Yuqori texnologiyali nazorat raqamli infratuzilmani rivojlantirish bilan 
bog‘liq bo‘lib, u prokuratura organlarining fuqarolar, tashkilotlar va davlat organlari bilan universal 
raqamli muhit yaratish asosida o‘zaro ta’sirini ta’minlashi kerak. Shu bilan birga, yangi universal 
raqamli muhit nafaqat prokuratura tizimi ichida, balki davlat organlarining boshqa tizimlari bilan, 
shuningdek, fuqarolar bilan ham o‘zaro ta’sirni qo‘llab-quvvatlashi kerak.

Prokuratura organlari faoliyatiga raqamli texnologiyalarni tatbiq etishdan ko‘zlangan asosiy 
maqsad sifatida berilgan yuqoridagi belgilangan 3 ta yo‘nalish bir-birini to‘ldirib takomillashtirib 
boruvchi maqsadlardir. Ya’ni prokuratura faoliyatiga yuqori texnologiyalarning tatbiq etilishi samarali 
huquqiy nazoratni, ushbu texnologik nazorat esa prokuratura faoliyatidagi raqamli infratuzilmani 
takomillashtiradi. Ushbu jarayon prokuratura organlari bilan fuqarolar o‘rtasida ishonch muhiti 
shakllanishiga olib keladi.

А. Ovchinnikov (2019) �ikricha, davlat organlari faoliyatini raqamli transformatsiya qilish 
boshqaruv jarayonlari ochiqligi va shaffo�ligini taʼminlashga, aholining hukumatga bo‘lgan ishonchini 
mustahkamlashga, davlat sektorining o‘zini nazorat qilishini kuchaytirishga, huquqni muhofaza 
qiluvchi organlarning korrupsiyaga qarshi faoliyatini optimallashtirishga, korrupsionerlarning 
imkoniyatlarini cheklashga va fuqarolarni qaror qabul qilishda qatnashishga jalb etishga yordam 
berishi masalalariga eʼtibor qaratgan.

Fikrimizcha, raqamli texnologiyalar orqali huquqni muhofaza qiluvchi organlar faoliyatiga huquqiy 
baho berish imkoniyati vujudga keladi. Shuningdek, korrupsiyaviy omillar kamayadi hamda bu xalq 
nazorati imkoniyatlari kengayishga olib borishi mumkin.

V.V. Bessonova hamda А.S. Jukovalarning �ikricha esa raqamli texnologiyalar jamiyatdagi asosiy 
muammolarni hal qilish uchun katta imkoniyatlarni taqdim etadi (Bessonova & Zhukova, 2012).

M. Boboyevning (2023) ta’kidlashicha, prokuratura organlari raqamli transformatsiyasining 
o‘ziga xos jihatlari prokuratura tizimini optimallashtirish, kuchlarni birlashtirish, ishonchlilik, 
yagona maʼlumotlar modeli, standartlashtirish, virtuallashtirish, axborot xavfsizligi kabi muhim 
tamoyillarga asoslangan holda o‘z faoliyatini tashkil etishida aks etadi. Prokuratura xodimi o‘zining 
avtomatlashtirilgan ish joyidan turib onlayn-rejimda tergovchi qanday tergov harakatlarini amalga 
oshirayotganini kuzatishi va qonunbuzarliklarga zudlik bilan munosabat bildirishi mumkin. 
Prokuratura tizimida raqamlashtirish muhim masalalar bo‘yicha zudlik bilan qarorlar qabul qilish 
imkonini beradi, protsess ishtirokchilarining huquqlarini himoya qilishni yaxshilaydi, korrupsiya va 
turli suiisteʼmollikni kamaytiradi.

Fikrimizcha, prokuraturani raqamlashtirish fuqarolar hamda davlat hokimiyati organlariga qulay 
imkoniyatlar yaratish bilan birga, prokuratura tizimini takomillashtiradi, ish yuklamasini kamaytiradi, 
raqamli huquqiy nazoratni ta’minlash natijasida tergov organlari faoliyati ustidan samarali nazoratni 
amalga oshirish imkoniyati vujudga keladi.

Zamonaviy texnologiyalar prokurorlar uchun yangi imkoniyatlar yaratadi, ularning ko‘p funksiyali 
faoliyati ish hajmi doimiy o‘sib boradigan sharoitda amalga oshiriladi, bu esa rivojlanish strategiyasini 
takomillashtirish usullari va texnikasini takomillashtirishni talab qiladi (Khatov, 2014).

Raqamli texnologiyalarning, jumladan, sun’iy intellekt, “katta ma’lumotlar”dan foydalanishga 
asoslangan texnologiyalarning joriy etilishi, birinchi navbatda, prokurorlik faoliyatining axborot-
tahliliy sohasida sezilarli o‘zgarishlarni keltirib chiqaradi (Khatov, 2015).

Nazarimizda, raqamli texnologiyalaridan biri – sun’iy intellektning prokuratura organlari 
faoliyatiga tatbiq etilishi katta ma’lumotlar bazasini yaratish imkoniyatini vujudga keltiradi. Ushbu 
katta ma’lumotlar bazasi katta imkoniyatlar bilan birga, yuqori axborot-tahlil ko‘nikmalarini ham talab 
qiladi.

D. Hu (2025) ta’kidlaganidek, nazoratning raqamli vakolatlarini kengaytirishning asosiy 
mohiyatini qat’iy anglashimiz, huquqiy nazoratni kuchaytirishga, raqamli prokuratura amaliyotini 
takomillashtirishga, shuningdek, muhim nazorat ishlarini ko‘rib chiqishga qaratilgan sa’y-
harakatlarimizni huquqiy nazoratning asosiy vazifasini to‘liq bajarishga qaratishimiz kerak.

Fikrimizcha, prokuratura organlari faoliyatiga raqamli texnologiyalarni kengaytirishning asl 
mohiyatini, ya’ni tatbiq etiladigan texnologiyalar qanday munosabatlarni tartibga solishi, qaysi 
tarmoqlarni raqamlashtirish zarurligini tushunishimiz kerak. Shuningdek, eng muhim huquqiy nazorat 
obyektlarini raqamlashtirganda uning faoliyati ustidan to‘liq nazorat amalga oshirilishi kerak, deb 
hisoblaymiz.

M. Karchevskiy o‘zining “Sun’iy intellekt va jinoyatchilikning oldini olish” asarida sun’iy intellekt 
vositalarining jinoyatchilikning oldini olishdagi samaradorligini, ayniqsa, katta ma’lumotlarni tahlil 
qilish va bashoratli modellashtirish imkoniyatlari orqali asoslab bergan (Karchevskyi, 2020). Ushbu 
yondashuv huquqni muhofaza qilish organlari faoliyatini soddalashtirishda sun’iy intellektning 
operatsion afzalliklarini ko‘rsatib bersa-da, algoritmik shaffo�lik va aybsizlik prezumpsiyasi kabi 
fundamental huquqiy tamoyillarning buzilishi xav�ini e’tibordan chetda qoldiradi. Shuningdek, 
muallif huquqni muhofaza qilish organlarida sun’iy intellekt tizimlarini joriy etish qat’iy huquqiy va 
axloqiy mezonlarga asoslanishi, tizim shaffo�ligi, tushunarliligi va javobgarligini ta’minlashi lozimligini 
ta’kidlaydi.

Xuddi shunday, Xolina va Shramko sun’iy intellektni jamoat xavfsizligi infratuzilmasini 
modernizatsiya qilish vositasi sifatida ko‘rib chiqadilar, kuzatuv tizimlari va avtomatlashtirilgan 
monitoring texnologiyalariga urg‘u beradilar (Kholina & Shramko, 2020). Biroq ularning yondashuvi 
ma’lumotlarni to‘plash va qayta ishlash bilan bog‘liq max�iylik oqibatlari va huquqiy muammolarga 
yetarlicha e’tibor qaratmaydi. Ularning ta’kidlashicha, shaxsiy ma’lumotlarga yoki jamoatchilik 
nazoratiga har qanday aralashuv mutanosiblik va zarurat nuqtayi nazaridan baholanishi kerak. 
Ular bu �ikri bilan Gonsales Fusterning (González Fuster, 2020) tavsiyalarini takrorlaydi, Fuster 
Yevropa Ittifoqida huquqni muhofaza qilish organlari faoliyatiga sun’iy intellektni joriy etish va 
uni boshqarish tizimini shakllantirishda insonning asosiy huquqlarini himoya qilish muhimligini 
ta’kidlaydi.

Huquqni muhofaza qilish organlarida sun’iy neyron tarmoqlaridan foydalanishga e’tibor qaratadi, 
ularning moslashuvchanligi va o‘rganish qobiliyatlarini ta’kidlaydi. Muallif o‘z yondashuvida, ayniqsa, 
jinoiy odil sudlov kontekstida algoritmik javobgarlikni ta’minlash va qabul qilinadigan qarorlarning 
ham talqin qilinishi (tushunarli bo‘lishi), ham ular ustidan e’tiroz bildirilishi mumkinligi haqidagi 
qonuniy talabni ustuvor vazifa qilib qo‘yadi (Maietnyi, 2021). 

Sun’iy intellekt texnologiyalarini huquqni muhofaza qilish jarayonlariga integratsiya qilish 
transformatsion salohiyatni taqdim etadi. To‘g‘ri qo‘llanganda, sun’iy intellekt operatsion 
samaradorlikni sezilarli darajada oshirishi, inson xatolarini kamaytirishi, murakkab qarorlar qabul 
qilishda yordam berishi, resurslarni yaxshiroq taqsimlashni ta’minlashi va jinoyatchilikning oldini 
olish bo‘yicha proaktiv strategiyalarni osonlashtirishi mumkin. 

Sunʼiy intellekt kundalik amaliy vazifalarni avtomatlashtirish orqali huquqni muhofaza qiluvchi 
organlar xodimlarini ortiqcha yuklamadan xalos etadi va ularga strategik funksiyalar hamda 

jamoatchilik bilan toʻgʻridan toʻgʻri muloqot qilishga koʻproq vaqt ajratish imkonini beradi. Shunga 
qaramay, tizimning qoʻllanishi muayyan axloqiy, huquqiy va ijtimoiy xatarlarni ham keltirib 
chiqarmoqda. Ilmiy doiralarda eʼtirof etilganidek, texnologiyalarning texnik ustuvorligi ijtimoiy adolat 
va qonuniylik prinsiplaridan ustun boʻlmasligi kerak. Ayniqsa, jinoyatchilikni bashorat qilish, yuzni 
identi�ikatsiya qilish va xavf darajasini aniqlovchi SI tizimlari jamoatchilik nazoratisiz joriy etilsa, 
jamiyatdagi mavjud stereotiplar va tara�kashliklarni institutsional darajada chuqurlashtirib yuborishi 
mumkin.

Turli yurisdiksiyalardagi huquqni muhofaza qilish organlari sun’iy intellektdan uchta asosiy usulda 
foydalanishi kuzatilgan:

– xodimlarga ish faoliyati va samaradorlikni oshirishda yordam berish; 
– insonning kognitiv va analitik qobiliyatlarini oshirish;
– cheklangan va nazorat qilinadigan holatlarda, odamlar tomonidan an’anaviy ravishda 

bajariladigan muayyan vazifalarni to‘liq avtomatlashtirish.
Sunʼiy intellektdan foydalanishning mazkur yoʻnalishlari, ayniqsa, insonning asosiy huquq va 

erkinliklarini cheklash bilan bogʻliq holatlarda, oʻziga xos huquqiy hamda axloqiy muammolarni 
keltirib chiqaradi. Shu bois, huquqni muhofaza qilish faoliyatiga sunʼiy intellektni joriy etish shaffo�lik, 
mustaqil nazorat va jamoatchilik oldidagi hisobdorlik prinsiplarini oʻzida aks ettirgan aniq huquqiy 
asoslarga tayanishi shart. Ushbu qonunchilik asoslari, oʻz navbatida, tizimli ravishda audit oʻtkazish 
mexanizmlarini, algoritmik qarorlarning tushunarliligini (ayblov asoslarini) hamda huquqlari buzilgan 
shaxslarga yetkazilgan zararning qoplanishini toʻliq kafolatlashi lozim.

 Xalqaro amaliyotning qiyosiy tahlili, ayniqsa, o‘rnatilgan tartibga solish rejimlariga ega 
yurisdiksiyalarda milliy strategiyalarni shakllantirish uchun qimmatli tushunchalar berishi mumkin. 
Muhimi, bunday tadqiqotlar huquqshunos olimlar, texnologlar, amaliyotchilar va fuqarolik jamiyati 
manfaatdor tomonlari o‘rtasidagi hamkorlikni o‘z ichiga olgan fanlararo bo‘lishi kerak. Oxir-oqibat, 
sun’iy intellekt faqat mas’uliyatli, shaffof va demokratik qadriyatlar va inson huquqlarini himoya qilish 
bilan to‘liq muvo�iq ravishda amalga oshirilsagina, huquqni muhofaza qilish organlari uchun qimmatli 
vosita bo‘lib xizmat qilishi mumkin (Nalutsishin, 2025).

Ayrim soha vakillarining ta’kidlashicha, prokuratura organlari faoliyatini axborot bilan 
ta’minlash murakkab hodisa bo‘lib, u maqsadlarga erishish, vazifalarni bajarish va prokuratura 
organlariga yuklatilgan funksiyalarni bajarish imkoniyatini beruvchi prokuratura organlarining 
axborot resurslari tizimini yaratishga qaratilgan. Bundan tashqari, prokuratura organlari 
faoliyatini axborot bilan ta’minlash prokuratura organlarining samarali ishlashi uchun zarur 
bo‘lgan ma’lumotlarni qabul qilish, ro‘yxatdan o‘tkazish, saqlash, tahlil qilish, uzatish va ulardan 
foydalanishni tashkil etish, shuningdek, ushbu ma’lumotlarning xavfsizligini ta’minlash; 
jamoatchilikni prokuratura tizimida sodir bo‘layotgan jarayonlar, ularning muvaffaqiyati yoki 
muvaffaqiyatsizligi haqida to‘liq, ishonchli va tegishli ma’lumotlar bilan ta’minlash uchun zarur 
shart-sharoitlarni yaratishga qaratilgan (Lesko, 2022).

Xorij olimlarining tadqiqotlarida prokuratura organlari faoliyatini axborotlashtirish katta 
istiqbolga ega ekanligi asoslangan. Xususan, Ukraina prokuratura tizimi misolida axborot-
kommunikatsiya texnologiyalaridan yaxlit foydalanish uchun eng maqbul tashkiliy, huquqiy, 
ilmiy-texnik va ijtimoiy-iqtisodiy sharoitlarni yaratish zarurligi koʻrsatib oʻtilgan. Axborot 
texnologiyalari rivojlanishining hozirgi bosqichi shuni tasdiqlaydiki, zamonaviy prokuratura organlari 
avtomatlashtirilgan tizimlar va ilgʻor kompyuter texnologiyalarisiz oʻz funksiyalarini samarali bajara 
olmaydi (Lesko, 2022).

Germaniya jamoat boshqaruvi sohasida, jumladan, huquqiy sektorda sunʼiy intellektni 
integratsiya qilishda yetakchi bo‘lib kelmoqda. Prokuratura organlarida sunʼiy intellekt asosan 
maʼmuriy samaradorlikni oshirish va huquqiy tahlilni qo‘llab-quvvatlash uchun ishlatiladi 
(Satorov, 2025).

Xorijiy prokurorlar axborot va tahliliy faoliyatning turli usullarini qo‘llaydilar. Masalan, Kanada 
Bosh prokurorining vebsaytida nafaqat o‘z mamlakatida, balki AQSH, Avstraliya, Niderlandiya, Buyuk 



12.00.07 – SUD HOKIMIYATI. PROKUROR NAZORATI. 
HUQUQNI MUHOFAZA QILISH FAOLIYATINI TASHKIL ETISH. 
ADVOKATURA

2026-YIL 2-SON
VOLUME 3 

ISSUE 2 / 2026

106 ISSN 2181-8118 O‘ZBEKISTON QONUNCHILIGI TAHLILI / ОБЗОР ЗАКОНОДАТЕЛЬСТВА УЗБЕКИСТАНА / UZBEKISTAN LAW REVIEW 

Britaniya va Yangi Zelandiya kabi mamlakatlarda ham adolatsiz hukmlar sabablarining batafsil 
qiyosiy tahlilini o‘z ichiga olgan tahliliy hisobot mavjud. Ushbu tahlil natijalariga, prokurorlik va sud 
amaliyotining aniq misollariga asoslanib, ularga sabablar va sharoitlarni bartaraf etish bo‘yicha 
tavsiyalar beriladi.

Kanadada jinoyatchilikka qarshi kurashish samaradorligini oshirish uchun prokuratura xizmati 
faoliyati ham tahlil qilinadi. Masalan, yillik ish faoliyati to‘g‘risidagi hisobotlarda turli ko‘rsatkichlar, 
jumladan, sifat ko‘rsatkichlari, masalan, prokurorlarning turli murakkablikdagi ishlarni tergov qilishga 
sar�laydigan vaqti tahlil qilinadi. Hududiy tahlil asosida Kanadaning uchta chekka shimoliy hududida 
jinoyatchilikka qarshi kurashishga ustuvor ahamiyat beriladi. Shuningdek, prokurorlarni o‘qitish 
va malakasini oshirish masalalariga e’tibor qaratilganini ta’kidlash joiz, bu ham jinoyatchilikning 
oldini olish bo‘yicha prokuror choralarining samaradorligi, sifatiga ijobiy ta’sir ko‘rsatadi. Rossiya 
Federatsiyasi Bosh prokuraturasi vebsaytida funksional faoliyatning o‘ziga xos xususiyatlarini hisobga 
olgan holda jinoyatchilikka qarshi kurashish va uning oldini olish bo‘yicha uslubiy ko‘rsatmalar mavjud. 
Raqamli texnologiyalardan foydalanish xorijiy prokurorlarning axborot-tahliliy faoliyatida tobora 
ahamiyat kasb etmoqda.  Neyron tarmoq texnologiyalarining joriy etilishi bilan axborot-tahliliy faoliyat 
sifat jihatidan yangi bosqichga ko‘tariladi. Prokurorlarni nafaqat axborot-tahliliy faoliyat sohasida, 
balki faoliyatning barcha boshqa sohalari va yo‘nalishlarida ham sezilarli o‘zgarishlar kutmoqda. 
Elektron jinoyat ishlari, ma’muriy huquqbuzarlik bo‘yicha sud jarayonlari, interaktiv elektron jinoyat 
va huquqbuzarlik xaritalari, shuningdek, ularni aniqlash va bashorat qilish uchun sun’iy intellekt 
texnologiyalarini joriy etish bo‘yicha xalqaro amaliyotlar etalon bo‘lib xizmat qilishi mumkin. 

MDH mamlakatlari orasida Qozogʻiston Respublikasi prokurorlik faoliyatida axborot-tahlil tizimini 
raqamlashtirish boʻyicha yetakchi oʻrinlardan birini egallaydi. Xususan, “Qozogʻiston Respublikasida 
jinoyatlar monitoringi” axborot-tahlil tizimi doirasida joriy etilgan huquqiy statistika dasturi 
jinoyatchilik darajasi anomal (keskin) ravishda yuqori boʻlgan hududlarni avtomatik tarzda aniqlash 
imkonini beradi. Mazkur dastur hududlar kesimida jinoyatchilik koʻrsatkichlarini oʻzaro qiyoslab, 
dinamikadagi ijobiy yoki salbiy oʻzgarishlarni tahlil qilib boradi. Tizimning eng muhim afzalliklaridan 
biri – “Xavf xaritasi” (“Karta riskov”) axborot-tahliliy qarorlarni qoʻllab-quvvatlash moduli orqali 
jinoyatchilik koʻrsatkichlarini geogra�ik va statistik jihatdan prognoz qilish imkoniyati mavjudligidir 
(Khatov, 2019).

O‘zbekiston Respublikasida ham prokuratura organlari faoliyatini raqamli transformatsiya 
qilishning asosiy maqsadlari etib quyidagilar belgilandi:

– 2030-yilgacha ilg‘or xalqaro tajriba asosida prokuratura organlari faoliyatining barcha 
yo‘nalishlarini avtomatlashtirish;

– tergov va prokuror nazorati jarayonlarini elektron shaklga o‘tkazish.
Oʻzbekiston Respublikasi Prezidentining “Raqamli prokuratura – 2030” strategiyasini tasdiqlash 

va uni samarali amalga oshirish chora-tadbirlari toʻgʻrisida”gi Farmoniga (President of the Republic 
Uzbekistan, 2025) ko‘ra, “Raqamli prokuror” axborot tizimlari kompleksi prokuratura organlari 
faoliyatiga joriy etiladi.

Mazkur tizim davlat organlari va tashkilotlari tomonidan qonunlarning ijro etilishi, ular tomonidan 
qabul qilinayotgan hujjatlarning konstitutsiya va qonunlarga muvo�iqligini masofaviy nazorat qilish 
imkonini beradi. Shuningdek, nazorat qiluvchi organlar tomonidan o‘tkaziladigan nazorat tadbirlarida 
qonunlarga rioya etilishi ustidan monitoring olib borish maqsadida “Tekshiruvlarning yagona elektron 
reyestri” axborot tizimining sinov versiyasi ishlab chiqiladi.

2026-yil 1-dekabrdan ushbu tizimning to‘liq versiyasi ishga tushiriladi. Farmonga ko‘ra, “E-tergov” 
axborot tizimi joriy etiladi va uning asosiy vazifalari etib quyidagilar belgilandi, jumladan:

– jinoyat ishi yurituvining barcha bosqichlarini elektron shaklga o‘tkazish;
– sud ekspertizasini onlayn rejimda tayinlash;
– moddiy zararni hisobga olish va undirish jarayonlarini monitoring qilish.
Bundan tashqari, Huquqni muhofaza qilish akademiyasida 2026/2027-o‘quv yilidan har yilgi 

qabul parametrlari (kvotalari) doirasida kunduzgi taʼlim shaklida o‘qish muddati 4 yilni tashkil 

etadigan “Kiberhuquq” bakalavriat taʼlim yo‘nalishi joriy etiladi. Mazkur farmon va Strategiyadagi 
vazifalarning amalga oshirilishini taʼminlash uchun Bosh prokuraturaning Axborot-kommunikatsiya 
texnologiyalarini joriy etish va axborot xavfsizligini taʼminlash boshqarmasi negizida Bosh 
prokuraturaning Raqamli texnologiyalar markazi tashkil etiladi.

Xulosa
Yuqoridagi olimlarning �ikr-mulohazalari hamda ilmiy manbalarni o‘rganib, shuni xulosa 

qilish mumkinki, prokuratura organlari faoliyatiga raqamli texnologiyalarni tatbiq etish masalasi 
bugungi kunda ilmiy hamjamiyat oldida turgan dolzarb masalalardan biri hisoblanadi. Chunki 
raqamli texnologiyalarni tatbiq etishdan oldin ushbu faoliyatning rahbariy tamoyillarini, ya’ni 
prinsiplarini ilmiy jihatdan tadqiq etish maqsadga muvo�iq. Yuqori texnologik nazorat, raqamli 
tizimni rivojlantirish, ishonch muhitini mustahkamlash prinsiplarining amalda joriy etilishini 
qo‘llab-quvvatlaymiz. Shuningdek, raqamli texnologiyalarni prokuratura organlarining ma’muriy 
boshqaruv, axborot tahlil markazlariga tatbiq etish maqsadga muvo�iq. Shu bilan birga, sun’iy intellekt 
texnologiyalari huquqni muhofaza qiluvchi organ xodimlarining kognitiv va analitik qobiliyatlarini 
shakllantishda alohida ahamiyat kasb etadi. Lekin muhim qarorlarni qabul qilishda sun’iy intellekt 
texnologiyalaridan foydalanmaslikni tavsiya qilgan bo‘lardik.

